
ᒪᑐᐃᖓᓂᖓᑕ ᐃᑲᕐᕋᖏᑦ

ᓯᑎᐱᕆᒥᑦ ᐄᐳᕈᒧᑦ 
9-ᒥᑦ ᐅᓪᓛᒃᑯᑦ 5-ᒧᑦ ᐅᓐᓄᓴᒃᑯᑦ, ᓇᒡᒐᔾᔭᐅᒥᑦ 
ᐅᓪᓗᑐᐃᓐᓇᕐᒧᑦ

ᑕᓯᐅᖅᑕᐅᓗᑎᒃ ᐳᓚᕋᕐᓂᐅᔪᑦ ᐊᑐᐃᓐᓇᐅᔪᑦ 
ᐃᓂᒃᓴᓕᐅᖅᓯᒪᓂᒃᑯᑦ ᑭᓯᐊᓂ. 
 
ᒪᐃ ᐊᒻᒪ ᔫᓂ 
9-ᒥᑦ ᐅᓪᓛᒃᑯᑦ 5-ᒧᑦ ᐅᓐᓄᓴᒃᑯᑦ ᖃᐅᑕᒫᑦ

ᑕᓯᐅᖅᑕᐅᓗᑎᒃ ᐳᓚᕋᕐᓂᐅᔪᑦ ᐊᑐᐃᓐᓇᐅᑎᑕᐅᕙᒃᑐᑦ 
ᐃᓂᒃᓴᓕᐅᖅᑕᐅᓯᒪᓂᒃᑯᑦ ᑭᓯᐊᓂ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ.

ᑕᑯᔭᖅᑐᖅᑎᑦᑎᖃᑦᑕᖅᑐᑦ ᐃᓂᒃᓴᓕᐅᖅᑕᐅᓯᒪᙱᓪᓗᑎᒃ 
ᓯᕙᑖᕐᕕᖕᒥ ᓈᑦᑏᖑᔭᒥᓗ. 
 
ᔪᓚᐃ ᐊᒻᒪ ᐋᒡᒌᓯ 
-ᒥᑦ ᐅᓪᓛᒃᑯᑦ 5-ᒧᑦ ᐅᓐᓄᒃᑯᑦ ᖃᐅᑕᒫᑦ, ᐱᓇᓱᐊᕈᓯᐅᑉ 
ᓄᙳᐊᓂ ᐊᒻᒪ ᕿᑲᕐᓇᐅᑎᓪᓗᒍ. 

ᑕᑯᔭᖅᑐᖅᑕᐅᖃᑦᑕᖅᑐᑦ ᐅᓪᓗᓕᒫᖅ. 
 

ᐅᖓᓯᒃᑐᒧᑦ ᐳᓚᕋᕐᓂᐅᔪᑦ ᐊᑐᐃᓐᓇᐅᖕᒥᔪᑦ.

ᖃᐅᔨᒋᐊᕐᕕᒋᓗᑎᒍᑦ

ᐳᓚᕋᕐᓂᕐᒧᑦ ᑐᑭᓯᒋᐊᕈᑎᒃᓴᑦ ᐊᒻᒪ ᐃᓂᒃᓴᓕᐅᕐᓂᖅ 
ᐃᕐᖐᓐᓈᖅᑕᐅᑦ: tour-visite@scc-csc.ca 
ᐅᖄᓚᐅᑎᖓ: (613) 995-5361 
ᐊᑭᖃᙱᑦᑐᖅ: 1-866-360-1522

ᐊᐱᖅᓲᑎᑐᐃᓐᓇᐃᑦ 
ᐃᕐᖐᓐᓈᖅᑕᐅᑦ: reception@scc-csc.ca 
ᐅᖄᓚᐅᑎᖓ: 1-888-551-1185

ᐃᖅᑲᖅᑐᐃᕕᔾᔪᐊᖅ ᑲᓇᑕᒥ 
344 Wellington Street 
Ottawa, ON  K1A 0J1

ᐱᐅᓯᕆᔭᐅᕙᓚᐅᖅᑐᑦ

ᐃᖅᑲᖅᑐᐃᕕᔾᔪᐊᖅ ᑲᓇᑕᒥ ᓴᖅᑭᑕᐅᓚᐅᖅᓯᒪᔪᖅ 1875-
ᒥ, ᐊᕐᕌᒍᐃᑦ 100 ᐅᖓᑖᓂ ᓯᕗᓪᓕᖅᐹᑦ ᐃᖅᑲᖅᑐᐃᕖᑦ 
ᓴᖅᑭᓚᐅᖅᑎᓪᓗᒋᑦ ᐅᓪᓗᒥᐅᔪᖅ ᑲᓇᑕᒥ. ᐅᓪᓗᒥ, ᐃᖅᑲᖅᑐᐃᕕᒃ 
ᑭᖑᓪᓕᖅᐹᖑᕗᖅ ᐃᖅᑲᖅᑐᐃᕕᐅᓪᓗᓂ ᐊᔪᐃᓐᓇᕆᐊᕐᕕᐅᓪᓗᓂ 
ᑲᓇᑕᒥ ᐃᖅᑲᖅᑐᐃᕕᓕᕆᓂᕐᒥ.

ᐃᖅᑲᖅᑐᐃᕕᒃ 6 -ᓂᒃ ᐃᖅᑲᖅᑐᐃᔨᖃᓚᐅᖅᓯᒪᔪᖅ . 
1927-ᒥ, ᖃᑦᓯᐅᓂᖏᑦ ᖁᑦᑎᓂᖅᐹᒥ ᐃᖅᑲᖅᑐᐃᔩᑦ 
ᖁᕝᕙᕆᐊᖅᑕᐅᓚᐅᖅᑐᑦ 7-ᓄᑦ, ᐊᒻᒪᓗ ᐃᖅᑲᖅᑐᐃᕕᒃ 
ᑎᑭᐅᑎᓚᐅᖅᑐᖅ ᒫᓐᓇᐅᔪᖅ ᑲᑎᓪᓗᒋᑦ 9-ᓄᑦ ᐃᓚᒋᔭᐅᔪᓄᑦ 
1949-ᒥ, 9-ᖑᔪᓂᒃ ᐃᖅᑲᖅᑐᐃᔨᓂᒃ, ᖁᑦᑎᓂᖅᐹᒥ ᐃᖅᑲᖅᑐᐃᕕᒻᒥ 
ᒪᓕᒐᖅ ᐱᖓᓱᓂᒃ ᑎᒃᑯᐊᖅᓯᔭᕆᐊᖃᖅᑎᑦᑎᔪᖅ ᑯᐸᐃᒃᒥᐅᑕᓂᒃ. 

ᐃᓕᖅᑯᓯᑐᖃᖅᑎᒍᑦ, ᑯᐃᓐ ᑭᒡᒐᖅᑐᖅᑎᖓ ᑎᒃᑯᐊᖅᓯᕙᒃᐳᖅ 
ᐱᖓᓱᓂᒃ ᐃᖅᑲᖅᑐᐃᔨᓂᒃ ᐋᓐᑎᐅᕆᐅᒥ, ᒪᕐᕉᒃ ᐅᐊᓕᓂᕐᒥ 
ᐊᕕᒃᑐᖅᓯᒪᓂᐅᔪᓂ ᐅᕝᕙᓘᓐᓃᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐊᒻᒪ ᐊᑕᐅᓯᖅ ᑕᕆᐅᕐᔪᐊᑉ ᐊᑭᐊᓂ ᐊᕕᒃᑐᖅᓯᒪᓂᐅᔪᓂ. 
ᓇᓕᐊᑐᐃᓐᓇᖅ ᖁᑦᑎᓂᖅᓴᒥ ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᒪᓕᒐᓕᕆᔨ ᐊᕐᕌᒍᓄᑦ ᖁᓕᓄᑦ ᒪᓕᒐᓕᕆᔨᐅᓯᒪᓗᓂ 
ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥᓘᓐᓃᑦ ᑎᒃᑯᐊᖅᑕᐅᔪᓐᓇᖅᑐᖅ 
ᐃᖅᑲᖅᑐᐃᔨᐅᓂᕐᒧᑦ ᖁᑦᑎᓂᖅᐹᒥ ᐃᖅᑲᖅᑐᐃᕕᒻᒥ ᑲᓇᑕᒥ. 
ᖁᑦᑎᓂᖅᐹᒥ ᐃᖅᑲᖅᑐᐃᔩᑦ ᐃᒃᓯᕙᖃᑦᑕᖅᑐᑦ ᓄᖅᑲᕋᓱᐊᕐᓂᖏᓐᓂ 
ᐅᕝᕙᓘᓐᓃᑦ 75-ᓂᒃ ᐅᑭᐅᖃᓕᕋᓱᐊᕐᓂᖏᓐᓂ.

ᐊᖏᕐᕋᕆᔭᐅᔪᖅ ᐃᖅᑲᖅᑐᐃᕕᖕᒧᑦ

ᓯᕗᓪᓕᖅᐹᒥ ᐃᒃᓯᕙᓚᐅᖅᓯᒪᔪᖅ ᒪᓕᒐᓕᐅᕐᕕᐅᑉ ᐃᒡᓗᖁᑎᖏᓐᓂ 
ᓅᓚᐅᖅᑎᓐᓇᒍ, 1882-ᒥ, ᓇᖕᒥᓂᖅ ᒥᑭᑦᑐᒧᑦ ᒪᕐᕉᖕᓂᒃ 
ᖁᓕᕇᓕᖕᓄᑦ ᐃᒡᓗᓄᑦ ᒪᓕᒐᓕᐅᕐᕕᐅᑉ ᖃᖅᑲᖓᑕ ᑐᓄᐊᓂ, 

ᑕᐃᑲᓂ ᑕᐃᑲᓃᓚᐅᖅᓯᒪᔪᖅ 1946-ᒧᑦ ᑎᑭᓪᓗᒍ. ᑕᐃᑲᓂ ᐊᕐᕌᒍᒥ, 
ᐃᖅᑲᖅᑐᐃᕕᒃ ᓅᓚᐅᖅᐳᖅ ᐊᖏᕐᕋᕆᓂᐊᖅᑕᒥᓄᑦ 301 ᐅᐃᓕᖕᑕᓐ 
ᓯᑐᕆᑦᒥ, ᐃᒡᓗ ᓴᓇᔭᐅᓚᐅᖅᑐᖅ ᖃᐅᔨᒪᔭᐅᑦᑎᐊᖅᑐᒧᑦ 
ᒪᓐᑐᕆᐊᒥ ᑎᑎᕋᐅᔭᖅᑎᒧᑦ ᐆᓇᔅᑦ ᑯᐊᒥᐊᒧᑦ. ᑕᐃᒪᓐᖓᓂᑦ 
ᐊᐅᔭᖓᓂ 2026, ᐃᖅᑲᖅᑐᐃᕕᒃ ᐃᓂᖃᖅᑎᑕᐅᑲᐃᓐᓇᓚᐅᖅᑐᖅ 
ᐅᐊᓕᓂᕐᒥ ᐃᖅᑲᐅᒪᔾᔪᑎᒃᓴᓄᑦ ᐃᒡᓗᒥ 344 ᐅᐃᓕᖕᑕᓐ 
ᓯᑐᕆᑦᒥ ᐊᖏᕐᕋᕆᔭᐅᖏᓐᓇᕐᓂᐊᖅᑐᖅ ᐊᑯᓂᐅᔪᒃᑯᑦ 
ᓴᓇᔭᐅᕙᓪᓕᐊᑎᓪᓗᒍ.

ᐅᐊᓕᓂᕐᒥ ᐃᖅᑲᐅᒪᔾᔪᑎᒃᓴᖅ ᐃᒡᓗ ᓴᓇᔭᐅᓚᐅᖅᓯᒪᔪᖅ 1954 
ᐊᒻᒪ 1958 ᐊᑯᓐᓂᖓᓂ ᐃᖅᑲᐅᒪᔾᔪᑕᐅᓪᓗᓂ ᑲᓇᑕᒥᐅᓄᑦ 
ᐃᓅᔪᓐᓃᓚᐅᖅᓯᒪᔪᓄᑦ ᑐᒡᓕᐊᓂ ᓄᓇᕐᔪᐊᕐᒥ ᐅᓇᑕᖅᑐᒃᓴᓄᑦ. 
ᑕᐃᓐᓇ ᒪᐃᔭᓐ ᐊᑐᕆᐊᖓ ᑲᓇᓐᓇᖓᓂ ᐃᖅᑲᐅᒪᔾᔪᑎᒃᓴᖅ 
ᐃᒡᓗᕐᔪᐊᑉ ᐊᒻᒪᓗ ᐱᖓᓐᓇᖓᓂ ᐃᖅᑲᐅᒪᔾᔪᑎᒃᓴᓕᐅᕈᑎᒃᓴᖅ 
ᐃᒡᓗᕐᔪᐊᑉ ᐊᑯᓐᓂᖓᓂ. ᑕᒪᒃᑮᒃ ᐃᓪᓗᐃᑦ ᓴᓇᔭᐅᓚᐅᖅᑑᒃ 
ᑐᕌᓐᑐᒥ ᑎᑎᕋᐅᔭᖅᑎᓄᑦ ᐋᓪᕗᑦ ᐊᒻᒪ ᒍᐃᓐᓚᒃ. 

ᓇᒥᑐᐃᓐᓇᖅ ᐃᒃᓯᕙᐅᑕᖃᕋᓗᐊᖅᐸᑦ, ᖁᑦᑎᓂᖅᐹᖅ ᐃᖅᑲᖅᑐᐃᕕᒃ 
ᑲᓇᑕᒥ ᑲᔪᓯᔪᖅ ᐊᒃᑐᐃᓂᖃᓪᓚᕆᒃᑐᖅ ᒪᓕᒐᕐᓂᒃ ᐊᒻᒪᓗ 
ᐱᕙᓪᓕᐊᓂᕆᔭᖓᓂᒃ ᓄᓇᑦᑕ.

ᖃᐅᔨᒪᕕᑦ?

ᐅᐊᓕᓂᕐᒥ ᐃᖅᑲᐅᒪᔾᔪᑎᒃᓴᓄᑦ ᐃᒡᓗ ᓴᓇᔭᐅᒃᑲᓐᓂᖅᓯᒪᓕᖅᑐᖅ 
ᓄᑖᕈᕆᐊᖅᑕᐅᓪᓗᓂᓗ ᐃᓂᒋᔭᐅᓕᕐᓗᓂ ᐃᖅᑲᖅᑐᐃᕕᒡᔪᐊᖅ 
ᑲᓇᑕᒥ. ᐃᓚᒋᓪᓗᓂᐅᒃ ᑕᒪᑐᒪ ᐱᓕᕆᐊᖑᓂᖓᑕ, ᐃᒡᓗᕐᔪᐊᑉ 
ᐃᓗᐊᓂ ᓯᓚᑖᓂ ᒪᑐᔭᐅᓚᐅᖅᐳᑦ ᖁᓛᒍᑦ ᖃᐅᒻᒪᖅᑯᑎᓄᑦ 
ᓴᓇᔭᐅᖁᓪᓗᒍ ᑲᑎᒪᕕᒃ ᐊᒻᒪ ᐃᖅᑲᖅᑐᐃᕕᒃ.

ᒪᕐᕉᒻᒪᑎᒃ ᓴᐃᒻᒪᑎᐅᑉ ᓇᑉᐸᖅᑯᑎᖏᑦ ᐃᓪᓗᑉ ᖃᓂᒋᔮᓂ. ᑲᓇᑕᐅᑉ 
ᓴᐃᒻᒪᑎᖓ ᖁᒻᒧᐊᑦᑎᑕᐅᓯᒪᐃᓐᓇᖅᑐᖅ ᓇᑉᐸᖅᑯᑎᒥ ᓴᓂᕌᓂ 
ᓕᐊᓐ ᐊᒻᒪ ᓯᐹᒃᔅ ᐊᑐᕆᐊᖏᑕ, ᐃᖅᑲᖅᑐᐃᕕᔾᔪᐊᑉ ᓴᐃᒻᒪᑎᖓ 
ᖁᒻᒧᐊᑦᑎᑕᐅᕙᑦᑐᖅ ᓇᑉᐸᖅᑯᑎᒥ ᓴᓂᕌᓂ ᓕᐊᓐ ᐊᒻᒪ ᐅᐃᓕᖕᑕᓐ 
ᐊᑐᕆᐊᖏᑕ ᑭᓯᐊᓂ ᐃᖅᑲᖅᑐᐃᕕᒃ ᑲᑎᒪᑎᓪᓗᒍ. ᑖᓐᓇ ᓴᐃᒻᒪᑎ 
ᓴᓇᔭᐅᓚᐅᖅᑐᖅ ᐊᑐᖅᑐᑎᒃ ᐃᖅᑲᖅᑐᐃᕕᐅᑉ ᓇᓗᓇᐃᒃᑯᑕᖓᓂᒃ, 
ᑐᓂᔭᐅᓚᐅᖅᑐᖅ 2021-ᒥ.

ᑲᓲᑎᓯᒪᐃᓐᓇᕆᑦ!



ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᔨᐅᓂᕐᒧᑦ ᐱᓕᕆᐊᖏᑦ

ᑲᓇᑕᒥ ᐃᖅᑲᖅᑐᐃᕕᔾᔪᐊᖅ ᑲᓇᑕᒥ ᐃᖅᑲᖅᑐᐃᕕᔾᔪᐊᖑᕗᖅ. 
ᐱᔨᑦᑎᕋᓲᖅ ᑲᓇᑕᒥᐅᓂᒃ ᐃᓱᒪᓕᐅᕆᓂᒃᑯᑦ ᒪᓕᒐᓕᕆᓂᕐᒧᑦ 
ᐱᔾᔪᑕᐅᔪᓂᒃ ᐃᓄᓐᓄᑦ ᐱᒻᒪᕆᐅᒋᔭᐅᔪᓂᒃ, ᐃᑲᔫᑎᖃᖅᑐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᑕᒪᐃᓐᓂᒃ ᐊᕕᑦᑐᖅᓯᒪᔪᓕᒫᓂᒃ 
ᒪᓕᒐᓕᕆᓂᕐᒥᒃ ᑲᓇᑕᒥ. ᐃᖅᑲᖅᑐᐃᕕᒃ ᒪᕐᕉᖕᓂᒃ ᐅᖃᐅᓯᖃᖅᐳᖅ, 
ᑐᑭᖃᖅᑐᖅ ᐱᓕᕆᕙᒃᐳᖅ ᐊᒻᒪ ᐃᓱᒪᓕᐅᖅᐸᒃᖢᓂ 
ᐃᖅᑲᖅᑐᐃᕕᒃᑰᕈᑕᐅᔪᓂᒃ ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ. ᒪᕐᕉᓐᓂᒃ 
ᒪᓕᒐᕐᓂᒃ ᒪᓕᒐᖃᕐᒥᔪᖅ, ᑐᑭᖃᖅᑐᖅ ᐃᓱᒪᓕᐅᕈᑎᖃᖃᑦᑕᖅᑐᖅ 
ᑲᓇᑕᐅᑉ ᒪᕐᕉᓐᓂᒃ ᒪᓕᒐᓕᕆᔾᔪᓯᖏᓐᓂᒃ, ᒪᓕᒐᑐᐃᓐᓇᐃᑦ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᒪᓕᒐᐃᑦ. ᐃᖅᑲᖅᑐᐃᕕᒃ ᓈᓚᖃᑦᑕᖅᑐᖅ 
ᐃᖅᑲᖅᑐᐃᕕᒃᑰᕈᑕᐅᔪᓂᒃ ᑕᒪᐃᓐᓂᒃ ᒪᓕᒐᕐᓂᒃ, ᐃᓚᒋᔭᐅᓪᓗᑎᒃ 
ᑐᓐᖓᕕᔾᔪᐊᓕᕆᓂᕐᒧᑦ ᒪᓕᒐᐃᑦ, ᐊᓪᓚᕝᕕᓕᕆᓂᕐᒧᑦ ᒪᓕᒐᐃᑦ, 
ᐱᕋᔭᒃᓯᒪᓂᕐᒧᑦ ᒪᓕᒐᐃᑦ ᐊᒻᒪᓗ ᓇᖕᒥᓂᕆᔭᐅᔪᓄᑦ ᒪᓕᒐᐃᑦ.

ᐊᒥᓱᐊᖅᑎᖅᑐᑎᒃ, ᑕᐃᒃᑯᐊ ᐊᔪᐃᓐᓇᕆᐊᒃᑲᓐᓂᕈᒪᔪᑦ 
ᐃ ᓱ ᒪ ᓕ ᐅ ᕈ ᑕ ᐅ ᓯ ᒪ ᔪ ᒥ ᒃ  ᐊ ᑦ ᑎ ᓂ ᖅ ᓴ ᒧ ᑦ 
ᐃᖅᑲᖅᑐᐃᕕᒻᒧᑦ ᐊᖏᖅᑕᐅᔭᕆᐊᖃᕐᒪᑕ, ᐅᕝᕙᓘᓐᓃᑦ 
ᐊᔪᐃᓐᓇᕆᐊᒃᑲᓐᓂᕈᓐᓇᕐᓗᑎᒃ , ᐃᖅᑲᖅᑐᐃᕕᒻᒥ ᑦ . 
ᐃᖅᑲᖅᑐᐃᕕᔾᔪᐊᖅ ᓈᓚᖃᑦᑕᕐᓂᐊᖅᑐᖅ ᑭᓯᐊᓂ ᐃᖅᑲᖅᑐᐃᔨᓄᑦ 
ᐱᒻᒪᕆᐅᒋᔭᐅᔪᓂᒃ ᑭᒃᑯᑐᐃᓐᓇᕐᓄᑦ.

ᐃᓱᒪᓕᐅᕈᑕᐅᔪᑦ ᐃᖅᑲᖅᑐᐃᕕᒃᑯᑦ ᐊᖏᖅᑕᐅᔭᕆᐊᖃᙱᓚᑦ. 
ᐊᒥᓲᓂᖅᓴᐃᑦ ᐃᖅᑲᖅᑐᐃᔩᑦ ᐃᓱᒪᓕᐅᕈᓐᓇᖅᑐᑦ ᐊᒻᒪᓗ 
ᖃᑦᑏᓐᓇᐅᓂᖅᓴᐃᑦ ᐊᖏᖃᑎᖃᓐᖏᑦᑐᓂᒃ ᐱᔾᔪᑎᖃᕈᓐᓇᖅᑐᑦ. 
ᐊᑐᓂ ᐃᖅᑲᖅᑐᐃᔩᑦ ᑎᑎᕋᕈᓐᓇᖅᑐᑦ ᐱᔾᔪᑎᒥᓂᒃ ᖃᓄᑐᐃᓐᓇᖅ 
ᑕᐃᒪᐃᒍᒪᒍᑎᒃ. ᐃᖅᑲᖅᑐᐃᔨᒃᑯᑦ ᓴᖅᑭᑕᐅᖃᑦᑕᖅᑐᑦ ᐊᑕᐅᑦᑎᒃᑯᑦ 

ᑕᒪᒃᑮᓐᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ. ᐃᓚᖏᓐᓂᑦ, 
ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕈᑎᒥᓂᒃ ᐅᖃᐅᓯᒃᑯᑦ ᑐᓂᓯᕙᑉᐳᑦ 
ᓈᓚᓐᓂᐅᔪᖅ ᐃᓱᓕᑦᑎᓪᓗᒍ, ᑭᓯᐊᓂᓕ ᐊᒥᓱᐊᖅᑎᖅᑐᑎᒃ 
ᐃᖅᑲᖅᑐᐃᔨᐅᔪᑦ ᑎᑎᕋᕈᓐᓇᖁᓪᓗᒋᑦ ᓇᓗᓇᐃᔭᖅᓯᒪᔪᓂᒃ 
ᐱᔾᔪᑎᖏᓐᓂᒃ.

ᐃᖅᑲᖅᑐᐃᕕᔾᔪᐊᖅ ᐱᖓᓱᐊᖅᑎᖅᑐᑎᒃ ᑲᑎᒪᓂᖃᓲᖑᕗᑦ 
ᐊᕐᕌᒍᑕᒫᑦ. ᑲᑎᒪᓂᐅᔪᑦ ᑕᖅᑭᓄᑦ ᐱᖓᓱᓄᑦ ᐊᑐᓂ ᐊᒻᒪᓗ 
ᐅᑭᐊᒃᓵᒃᑯᑦ, ᐅᑭᐅᒃᑯᑦ ᐊᒻᒪᓗ ᐅᐱᕐᖔᒃᑯᑦ. ᐃᖅᑲᖅᑐᐃᕕᒃ 
ᑲᑎᒪᖃᑦᑕᖅᑐᖅ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ, ᐱᒋᐊᓲᖑᓪᓗᓂ 
9:30-ᒥ ᐅᓪᓛᒃᑯᑦ ᐊᒻᒪᓗ ᓈᓚᖕᓂᐅᔪᑦ ᒪᑐᐃᖓᓪᓗᑎᒃ 
ᑭᒃᑯᑐᐃᓐᓇᕐᓄᑦ. ᖃᐅᔨᒋᐊᕐᓗᒍ ᖃᕆᑕᐅᔭᒃᑯᑦ ᓈᓚᖕᓂᐅᑉ 
ᐋᖅᑭᒃᓯᒪᓂᖓ ᖃᐅᔨᓇᓱᒡᓗᑎᑦ ᖃᖓᒃᑯᑦ ᐃᖅᑲᖅᑐᐃᕕᒃ 
ᑲᑎᒪᓂᖃᕐᓂᐊᕐᒪᖔᑦ ᐊᒻᒪᓗ ᐃᓂᒃᓴᓕᐅᕐᓗᑎᑦ ᐃᖅᑲᖅᑐᐃᕕᖕᒥ.

ᐃᖅᑲᖅᑐᐃᕕᐅᑉ ᓇᑎᖓᑕ ᐸᕐᓇᐅᑎᖓ

ᐃᖅᑲᖅᑐᐃᕕᖕᒥ ᐅᐸᒃᑎ

ᐃᖅᑲᖅᑐᐃᔩᑦ

ᐃᖅᑲᖅᑐᐃᕕᒻᒥᐅᖅ

ᐱᕙᓪᓕᐊᔪᓕᕆᔩᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ

ᒪᓕᒐᓕᕆᔨ 
ᑭᐅᔭᐅᔪᓄᑦ

ᒪᓕᒐᓕᕆᔨ 
ᐊᔪᐃᓐᓇᕆᐊᒃᑲᓐ

ᓂᖅᑐᓄᑦ

ᑭᒃᑯᑐᐃᓐᓇᐃᑦ

ᐊᑎᓕᐅᕆᔨ

ᖃᐅᔨᒪᕕᑦ?

ᑯᐃᓐ ᑭᒡᒐᖅᑐᖅᑎᖓ ᐱᓕᕆᐊᒃᓴᒥᓂᒃ ᐱᓕᕆᐊᖃᕈᓐᓇᖏᑉᐸᑦ 
ᑕᖅᑭᐅᑉ  ᐅᖓᑖᓄᑦ , ᐃᖅᑲᖅᑐᐃᔨ ᕐ ᔪᐊᖅ ᑲᓇᑕᒥ 
ᐊᐅᓚᑦᓯᔨᐅᓕᕋᔭᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ 
ᐊᑐᓕᕐᓗᓂ ᐃᓘᓐᓇᖏᓐᓂᒃ ᐱᔪᓐᓇᕐᓂᕆᔭᖏᓐᓂᒃ 
ᐱᔪᓐᓇᕐᓂᕆᔭᖏᓐᓂᓪᓗ ᑯᐃᓐ ᑭᒡᒐᖅᑐᖅᑎᖓᑕ.

ᐃᖅᑲᖅᑐᐃᕕᒻᒥ, ᐃᖅᑲᖅᑐᐃᔩᑦ ᐊᑐᕋᔪᒻᒪᑕ ᕿᕐᓂᖅᑕᓂᒃ ᕿᓯᓐᓂᒃ 
ᐊᓐᓄᕌᓂᒃ. ᕿᕐᓂᖅᑕᓂᒃ ᐊᓐᓄᕌᖃᕐᒥᔪᑦ ᓴᓇᐅᒐᖃᖅᑐᑎᒃ 
ᐊᐅᐸᖅᑐᓂᒃ ᓱᓪᓗᓕᓐᓂᒃ ᐊᒻᒪᓗ ᐃᖅᑲᖅᑐᐃᕕᐅᑉ 
ᓇᓗᓇᐃᒃᑯᑕᖏᑦ ᕿᕐᓂᖅᑕᓂᒃ ᓴᓇᐅᒐᖃᖅᑐᑎᒃ ᓯᕗᓂᐊᓂ. 
ᐃᖅᑲᖅᑐᐃᔩᑦ ᐊᑐᖃᑦᑕᕐᒪᑕ ᖁᕕᐊᓲᑎᖃᖅᑎᓪᓗᒋᑦ ᐊᓐᓄᕌᒥᓂᒃ 
ᐱᑐᐃᓐᓇᐅᖏᑦᑐᒃᑯᑦ, ᓲᕐᓗ ᑐᙵᓱᒃᑎᑦᑎᑎᓪᓗᒋᑦ ᓄᑖᒥᒃ 
ᐃᖅᑲᖅᑐᐃᔨᒥᒃ ᐊᒻᒪᓗ ᒪᑐᐃᖅᓯᑎᓪᓗᒋᑦ ᓄᑖᒥᒃ ᑲᑎᒪᓂᕐᒥᒃ 
ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂᒃ.

ᑲᓇᖕᓇᖓᓂ ᐊᒻᒪ ᐱᖓᓐᓇᖓᓂ ᐃᖅᑲᐅᒪᔾᔪᑎᒃᓴᐃᑦ ᐃᒡᓗᐃᑦ 
ᐃᓚᒋᔭᐅᒐᓗᐊᖅᑎᓪᓗᒋᑦ ᑐᒡᓕᐊᓂ ᓄᓇᕐᔪᐊᕐᒥ ᐅᓇᑕᕐᓂᐅᓚᐅᖅᑐᒧᑦ 
ᐃᖅᑲᐅᒪᔾᔪᑎᒃᓴᓄᑦ, ᓴᓇᙳᐊᒐᖅ ᐃᓂᖃᖅᑐᖅ ᒪᐃᔭ ᓯᑐᕆᑦᒥ 
ᓴᓇᔭᐅᓚᐅᖅᓯᒪᔪᖅ ᐃᖅᑲᐅᒪᔾᔪᑕᐅᓪᓗᓂ ᓯᕗᓪᓕᖅᐹᒥ ᓄᓇᕐᔪᐊᕐᒥ 
ᐅᓇᑕᕐᓂᐅᓚᐅᖅᑐᒧᑦ. ᑯᕉᓯᐊᒥᐅᑕᕐᒧᑦ ᓴᓇᓐᖑᐊᖅᑎᒧᑦ ᐊᐃᕙᓐ 
ᒥᔅᑐᕈᕕᒃᒧᑦ ᐃᓚᒋᔭᐅᓚᐅᖅᓯᒪᓪᓗᓂᓗ ᑲᓇᑕᒥ ᐅᓇᑕᖅᑐᒃᓴᓄᑦ 
ᐃᖅᑲᐅᒪᔾᔪᑎᒃᓴᓄᑦ ᑮᓇᐅᔭᓄᑦ ᓴᓇᓐᖑᐊᒐᕐᓄᑦ ᓄᐊᑕᐅᓯᒪᔪᓄᑦ, 
ᑐᓂᔭᐅᓚᐅᖅᓯᒪᔪᖅ ᑲᓇᑕᒧᑦ 1920-ᒥ.

